
Annotatsiya: Koksinellidlarning lichinkalari, ularning qo‘ng‘izlariga nisbatan ma’lum 

turdagi oziqani tanlaydi, chunki ular bu oziqaga moslashgan bo‘ladilar. Koksinilidlarning oziqa 

zanjiri ahamiyatli bo’lib, oziqlanishiga ko’ra turli guruhlarga ajratiladi. Ularni  og’iz tuzilishi 

ham oziqlanishiga ko’ra farqlanadi. 

Kalit so’zlar: Fitofag, fillofag, palinofag, misetofag, afidofaglar; miksoentomofaglar, 

akarifaglar, koksidofaglar, Epilachninae, Solanaceae, Cucurbitaceae, Leguminosae, 

Henasepilachna Сrysomelina, Bulaeini, Chenopodiaceae. 

Аннотация: Личинки кокцинеллид предпочитают определенные виды пищи 

своим жукам, потому что они приспособлены к этой пище. Пищевая цепь 

кокцинилид важна и делится на разные группы в зависимости от их питания. 

Структура их рта также различается в зависимости от их диеты. 

Ключевые слова: фитофаг, филлофаг, палинофаг, мицетофаг, афидофаг; 

миксоэнтомофаги, акарифаги, кокцидофаги, эпилахнины, пасленовые, тыквенные, 

бобовые, хенасепилахна срисомелина, булаеины, маревые. 

Abstract: Larvae of coccinellids select certain types of food over their beetles because 

they are adapted to this food. The food chain of coccinilids is important and is divided into 

different groups according to their nutrition. The structure of their mouth also differs 

according to their diet. 

Key words: phytophagous, phyllophage, palynophagous, mycetophagous, 

aphidophagous; myxoentomophages, acariphages, coccidophages, Epilachninae, Solanaceae, 

Cucurbitaceae, Leguminosae, Henasepilachna Srysomelina, Bulaeini, Chenopodiaceae. 

 

Kirish. Koksinellidlarning oziqa aloqalari yaxshi o‘rganilmagan. Shunga qaramasdan 

adabiyot ma’lumotlarida keltirilishicha koksinellidlarni oziqlanishiga qarab quyidagi 

guruhlarga ajratiladi . 

Fitofag koksinellidlar – o‘z navbatida oziqlanish  xususiyatiga qarab 3 ta kenja guruhga 

ajratiladi: 

-fillofaglar, palinofaglar, mitsetofaglar. 

Fillofaglarga Epilachninae kenja oilasi vakillari kirib, ular tomatdoshlar (Solanaceae) 

oilasiga hamda qovoqdoshlar (Cucurbitaceae), ozroq esa dukkakdoshlar (Leguminosae) 

oilasiga mansub o‘simliklar bilan bog‘langan. Buxoro vohasida Henasepilachna crysomelina 

Fabr. fillofaglarga yaqqol misol bo‘lib, qovun, tarvuz, bodring barg va hattoki qovun mevasi 

bilan ham oziqlanib polizchilikka katta zarar yetkazadi. [1,13,18,19,20,21,22]. 

MATERIAL VA METODIKA. Palinofaglarga Bulaeini tribasiga mansub turlar kiradi, 

lekin bu triba turlarga uncha boy emas. Ular ekologik jihatdan ma’lum bir o‘simlik oilasi 

turlari hisobiga oziqlanadi, masalan Bulaea lichatschovi Hum.. turi qo‘ng‘iz va lichinkalari 

faqat sho‘radoshlar (Chenopodiaceae) oilasiga mansub o‘simliklarning gul changi bilan 

oziqlanishga moslashgan bo‘lib, ko‘proq olabuta (Atriplex) va sho‘rak (Salsola) turkumlari 

o‘simliklari turlari gul changi bilan oziqlanadi. Bulaea tribasi Bulaea lichatschovi Humm 

O‘zbekiston janubida tez-tez uchrab turadigan tur. 

Mitsetofaglar kenja guruhiga biz o‘rgangan turlardan Thea vigintiduopunctata turini 

ko‘rsatish mumkin. Bu koksinellid qo‘ng‘iz va lichinkalari og‘iz qismlarining tuzilishidan 

keskin farqlanib, zamburug‘lar bilan oziqlanishga ixtisoslashgan. 

Kuzatishlar bo’yicha  Thea vigintiduopunctata dub, qayin, terak, do‘lana, olma hamda 

yovvoyi o‘simliklardan otquloq, oqkarrak, qariqiz va gazandao‘t un shudringi bilan 

oziqlanishini qayd qilingan. Bundan tashqari Hippodamia tredecimpunctata garchand 

o‘simlik bitlari bilan oziqlansada, uning qamish unshudringi bilan ham oziqlanishi  kuzatilgan. 

2. Yirtqich koksinellidlar - oziqlanishiga qarab 4 kenja guruhga ajratiladi: 

 afidofaglar; 

 koksidofaglar; 

 miksoentomofaglar; 

 akarifaglar. 

Afidofag koksinellidlar 

Shuni ta’kidlash lozimki, afidofag koksinellidlarning oziqlanish xususiyatlariga ko‘ra 

ekologik guruhlarga bo‘linishi ma’lum darajada shartli bo‘lib, asosiy oziqasi o‘simlik bitlari 

turlaridan tashqari, qo‘shimcha oziqa tariqasida oqqanot, trips, ayrim qo‘ng‘izlar (fitonomus, 

kartoshkaning kolorodo qo‘ng‘izi) tuxum va lichinkalari hamda turli kapalaklarning tuxum va 

mayda qurtlari bilan ham oziqlanadi [3,14,15,16,17]. 

Yirtqich afidofag koksinellidlar turlar soni bo‘yicha eng ko‘p tarqalgan guruh bo‘lib, 

ularning oziqa aloqalari yetarlicha o‘rganilmagan. J.Hodek [5] ma’lumotiga ko‘ra, Coscinella 

septempunctata turining oziqa ro‘yxati 12 turni, I.G.Filatov [6] bo‘yicha – 38 turni, 

R.I.Savoyskaya [7,11,12] тадқиқотларига кўра эса Cocinella septempunctata turi 28 avlodga 

ta’lluqli 64 tur o‘simlik bitlari bilan oziqlanadi. 

Bizning ko‘p yillik tadqiqotlarimiz natijasiga binoan O‘zbekiston sharoitida Coccinella 

septempunctata turining oziqa aloqalari Aphidinae kenja turkumiga oid 5 oila, 5 kenja 

oilalarning 93 turdagi o‘simlik bitlari bilan oziqlanadi [2,23,24] 

Adonia variegataning oziqa zanjiri ham Cocsinella septempunctata   turi kabi keng 

bo‘lib, O‘zbekistonning turli hududlarida olib borilgan tadqiqotlarda o‘rganilgan 

Shunday qilib, Adonia variegata turining oziqa zanjiri 41 turdagi o‘simlik bitlaridan 

iborat bo‘lib, bu bitlar 20 avlod va 3 oilaga tegishlidir Adonia variegata qo‘ng‘iz va lichinkalari 

o‘simlik bitlaridan tashqari o‘simlik kanalari, tripslar, oqqanotlar, ayrim kapalaklarning va 

qo‘ng‘izlarning tuxumi va kichik yoshdagi qurt va lichinkalari bilan ham oziqlanadi. [4]. 

Koksidofag koksinellidlar 

Koksidofaglar ko‘pchilik Cooccinellidae tribalari (Ssymnini, Coelopterini, Hyperaspini, 

Chilosopini, Novinini, Coccidulini) orasida uchrasada,  ammo ularning oziqlanish aloqalari 

yetarlicha o‘rganilmagan. 

Ma’lumotlarga ko‘ra Nephus va Sidis kenja avlodlarining oziqa aloqalari bir-biriga 

o‘xshash bo‘lib, ko‘pchilik turlari koksidlar bilan oziqlanadi. Jumladan, Nephus bipunctatus 

va Nepus redtenbacheri turlari g‘allasimon o‘simliklar  unsimon qurti - Eriapeltis lichtensteini  

, Yaponiya turi Nephus phoshorus va Nephus rynguus ham unsimon qurtlar bilan oziqlanadi 

[4]. 

Sidis kenja avlod turlarining oziqlanish aloqa zanjiri to‘g‘risidagi ma’lumotlar juda ham 

kam. 

O‘rta Osiyo-O‘zbekiston (Qizilqum) va Qozog‘istonda Sidis biguttatus turi unsimon qurt 

bilan, Sidis depressus turi esa shuvoq o‘simlik ildizida yashovchi unsimon qurt –Metagenopsis 

halogetonis bilan oziqlanadi [8,10]. 

Chilosopini tribasiga tegishli Chilocorus avlodi turlari ko‘pincha diaspin qalqondorlari 

(Diaspididae) bilan bog‘langan. 

Exochomus avlodining ayrim turlari, shu jumladan, Exochomus quadripustulatus, 

Exochomus undulates – soxta qalqondorlarning ixtisoslashgan yirtqich kushandasi 

hisoblanadi. 

O‘zbekistonda - Exochomus quadripustulatus, Exochomus undulatus turlari oziqasi va 

ularning rivojlanishi akatsiya soxta qalqondori (Parthenolecanium corni Bouche) bilan bog‘liq. 

Koksenellid – koksidofaglarning oziqlanish ixtisoslanishiga qarab ikkita guruhga ajratish 

mumkin: 

1. Unsimon qurtlar (Pseudococcidae) bilan oziqlanishga ixtisoslashgan Ssymnini 

tribasining 2 ta avlodi (Cryptolaemus, Scymnus). 

2. Soxta qalqondorlar va yostiqchasimonlar (Soccidae oilasi) bilan Hyperaspini va 

Chilosopini tribalarining vakillari oziqlanishga ixtisoslashgan. 

Xulosa qilib aytganda, koksinellidlari oziqlanish tiplariga ko‘ra quyidagi  guruhlarga 

ajratiladi: 

1.Fitofaglar: 

- fillofaglar – o‘simlik bargi va mevasi bilan oziqlanuvchilar; 

- polinofaglar – o‘simlik gul changi bilan oziqlanuvchilar; 

- mitsetofaglar – zamburug‘lar bilan oziqlanuvchilar. 

2. Yirtqich koksinellidlar – oziqlanish aloqalariga qarab to‘rtta kenja guruhga ajratiladi: 

- afidofaglar; 

- koksidofaglar; 

- miksoentomofaglar; 

- akarifaglar 

Yirtqich afidofaglardan Coccinella septempunctata turli Aphidinae kenja turkumiga oid 

5 oila, 5 kenja oilalarning 93 turdagi o‘simlik bitlari bilan oziqlansa, Adonia variegata turining 

oziqa zanjiri esa 41 turdagi o‘simlik bitlari bilan bog‘liqdir. 

Koksidofaglardan Chilocorus bipunctatus turi esa keng oligofag hisoblanadi. 

Akarifaglar kenja guruhiga kanalarning yagona ixtisoslashgan Stethorus punctillum turini 

ko‘rsatish mumkin. 

